
Broj: 05.03/2-19-14621/24  NACRT 

Sarajevo, _______________.god. 

 

Ministarstvo komunalne privrede, infrastrukture, prostornog uređenja, građenja i zaštite okoliša 

Kantona Sarajevo, rješavajući po zahtjevu OD MELI – Resnik, ul. Ramići br. 100, Pazarić, vlasnika 

Otajagić Nihada, za obnovu okolinske dozvole za postojeću farmu za tov pilića, a na osnovu člana 

24., 83., 86., 89. i 93. Zakona o zaštiti okoliša ("Službene novine Federacije BiH", broj 15/21), člana 

4. stav (2) Uredbe kojom se utvrđuju pogoni i postrojenja koja moraju imati okolinsku dozvolu 

("Službene novine Federacije BiH", br. 51/21 i 74/22) i čl. 200. Zakona o upravnom postupku 

(„Službene novine Federacije BiH“, br. 2/98, 48/99 i 61/22), d o n o s i 

 

 

R J E Š E N J E 

 

1.  Daje se OKOLINSKA DOZVOLA pravnom licu OD MELI – Resnik, vlasnika Otajagić 

Nihada, za farmu za tov pilića koja se nalazi na zemljištu označenom kao k.č. broj 353/1  K.O. Resnik, 

u ulici Ramići br. 100, Pazarić, Općina Hadžići. Ukupni kapacitet farme je 23.000 mjesta za piliće po 

turnusu. 

 

2.  Pogon i postrojenje za koje se izdaje okolinska dozvola 

Predmetni objekat za uzgoj pilića (P+S) je postojeći, sa kapacitom od 23.000 mjesta za piliće po 

turnusu, čime se omogućava iskorišćenje kapaciteta objekta odobrenog na osnovu rješenja 

veterinarske kontrole,  broj: 07-05-24-13777/17 od 13.11.2017. godine izdatog od Ministarstva 

privrede KS. 

Objekat farme peradi je izgrađen od čvrstog materijala, gabarita 65,8x12,4 m. Objekat se sastoji od 

prizemlja i potkrovlja. U prizemlju se nalaze sledeće prostorije: prostor za smještaj pilića sa 

instaliranom opremom, predprostor za smještaj radnika, sanitarne prostorije, kotlovnica,  a u 

potkrovlju je samo prostor za smještaj pilića sa instaliranom opremom. Ukupni kapacitet od 23.000 

pilića po turnusu cca 42 dana (proizvodni ciklus traje cca 60 dana, a sam tov pilića oko 42 dana) 

osigurava efikasnu proizvodnju, uz ispunjavanje svih standarda kvalitete i sigurnosti propisanih 

relevantnim zakonima i regulativama.  

Postupak je podjeljen u turnuse, a jedan turnus u prosjeku traje 42 dana. Tehološke aktivnosti su 

poredane slijedećim redoslijedom: dovoz hrane + unos prostirke + doprema jednodnevnih pilića + 

uzgoj pilića (cca 40 dana) + otprema pilića distibuteru + odvoz prostirke + čišćenje i dezinfekcija 

objekta + među pauza od 14 dana. 

 

Sve prostorije u objektu imaju prirodno osvjetljenje i provjetravanje, a prostor za piliće ima i 

vještačko osvjetljenje i prinudnu ventilaciju. U objektu su projektovane instalacije neophodne za 

njegovu optimalnu eksploataciju i to: elektro i gromobranska instalacija, hidroinstalacije (voda, 

kanalizacija, vanjska i unutrašnja hidrantska mreža). 

Grijanje objekta je centralno (preko zidnih kalorifera) iz kotlovnice, koja koristi i čvrsto gorivo (drvo, 

ugalj). 

Ventilacija prostora za piliće se ostvaruje pomoću ventilacionih lamela. 

 

Za optimalnu proizvodnju ugrađena je i montirana oprema za napajanje i oprema za hranjenje pilića: 

- Zatvoreni sistem (nipple sistemi) -visoki i niski protok  

- Otvoreni sistem (zvonaste i kupolaste pojilice), 

 

Za sistem hranjenja: 

- Viseće hranilice 

- Automatski lančani sistem hranjenja 

 

Pored objekata za uzgoj pilića, farma sadrži i sljedeće objekte: 

- Skladište prostirke – natkriveni prostor za skladištenje sjeckane slame koja se koristi za 

prostirku objekata za tov; 

- Silos za smještaj hrane za piliće; 

- Skladište ogrijeva – natkriveni prostor za skladištenje drveta i uglja za loženje; 

- Agregat uz objekat; 

- Đubrišna jama – za privremeno skladištenje krutog otpada (prostirke); 

- Vodonepropusna osočna jama bez preliva za otpadne vode od pranja objekta; 

- Dva separatora za prečišćavanje otpadnih voda sa platoa; 

- Upojni bunar. 

 

Shodno izvodu iz Prostornog plana Kantona Sarajevo za period 2003. do 2023. godine ("Službene 

novine Kantona Sarajevo" broj 26/06) farma se nalazi u kategoriji "poljoprivredno zemljište". 

Proizvodni objekat za tov pilića je dovoljno udaljen od drugih objekata, te nema primjedbi od 

lokalnog stanovništva. Na ulazu u prostor nalaze se dezbarijere za vozila i ljude ispunjene 

dezinficijensom širokog spektra djelovanja. Objekt je odvojen s posebnim kolnim i pješačkim 

prilazom. Farma ima pristup na lokalni neasfaltirani put "stara pruga", koji vodi iz Resnika prema 

staroj cesti na Oseniku, preko nekategorisanog puta koji prolazi kroz parcelu vlasnika. Odvoz đubriva 

je omogućen drugim izlazom, koji je, također, nekategorisani put kroz vlastitu parcelu. U neposrednoj 

blizini farme se nalazi stambeni objekat, koji je u vlasništvu vlasnika farme, ali se trenutno ne koristi 

za potrebe stanovanja. Krug farme je obezbijeđen ogradom. Lokacija je opremljena svom 

infrastrukturom koja je potrebna za uredan uzgoj pilića. 

3.  Opis aktivnosti za koje se izdaje dozvola 

 

Proizvodnja je koncipirana kao samostalni gospodarski objekat za uzgoj tovnih pilića, tehnološki 

zaokružena sa organizatorom proizvodnje koji obavlja dobavu pilića i stočne hrane, te preuzima 

utovljene piliće koje odvozi na klanje. Proizvodni proces odvija se na principu podnog držanja pilića 

unutar peradarnika-farme. Tehnologija proizvodnje uključuje dopremu pilića, proizvodni ciklus tj. 

tov pića u trajanju 42 dana, otprema na klanje, te pripremu objekta za slijedeći prozvodni ciklus 

(turnus). Dakle, bitan dio proizvodnog ciklusa su doprema i skladištenje hrane, unos stelje te remont 

odnosno sanitacija peradamika nakon odvoza životinja. Remont i biološki odmor peradamika u 

prosjeku traje 21 dan, dakle ukupan turnus traje 63 dana. Budući da odmor objekta jednom godišnje 

traje nešto duže, godišnje se može utoviti pet turnusa pilića. Ukupni kapacitet farme u predmetnom 

peradamiku je do 23 000 jedinki po turnusu. Godišnji kapacitet farme kroz 5 turnusa u peradaniku 

iznosi oko 115 000 jedinki. 

Tehnološki podnošljivim gubitkom smatra se uginuće 1,0-1,5 % u prvoj sedmici, a kasnije 0,2-0,4% 

sedmično ili ukupno najviše do 5%. 

Tokom tova dnevno se prate temperatura i vlaga u objektu, ponašanje pilića, uginuća, potrošnja 

krmnih smjesa i vode, te funkcionalnost sistema za grijanje, provjetravanje i rasvjetu. Za pojenje 

peradi ugrađen je "nipple" sistem. To je jedini sistem koji se koristi od prvog dana pa do kraja 

proizvodnje. 

Investitor kao stelju koristi slamu koja se pokazala kao kvalitetno rješenje uz redovnu kontrolu 

vlažnosti. Ljeti se stavlja sloj debljine 4-5 cm, a zimi 6-10, do maksimalno 15 cm. Stelja se koristi 

isključivo jednokratno. Za jedan turnus proizvodnje osigura se oko 35-65 m³ sirovine za prostírku 

ovisno o visini prostirke u ljetnom ili zimskom useljenju. 

Značajna razlika u proizvodnji peradi u odnosu na ostale vrste domaćih životinja su otpadne vode 

kojih u toj stočarskoj grani nema tokom bilo koje faze proizvodnje. Naime, perad zbog svoje 

specifične anatomske grane i metaboličkih procesa ne izlučuje mokraću već samo feces (s 70-78 % 

vlage). Nadalje, sistemi za napajanje su takvi da omogućuju dotok svježe vode samo u onim 

količinama koju perad popije. Prolijevanje vode kod funkcionalnih pojilica svih tipova je svedena na 

minimum. 

Otpadne vode nastaju samo kod remonta objekata. Glavni sastojci otpadne vode su ostaci izmetina 

(fecesa) i hrane. 

Budući da se objekat prije pranja temeljito mehanički očisti, količine pojedinih spojeva u toj otpadnoj 

vodi (NH3, NO2, NO3, SO4 i dr.) prema istraživanjima Centra za peradarstvo su za 50 do 70 puta 

manje od dobivenih vrijednosti u vodenim iscrpinama izmetina. 

Pranje hale se vrši mlazom vode nakon suhog čišćenja hale. Za ovaj proces se utroši oko 700 litara 

vode. Ova voda se u konkretnom slučaju ispušta u dubrišnu jamu cjevovodom pored hale kroz otvore 

u zidu u nivou poda hale. 

 

3. Osnovne i pomoćne sirovine, supstance i energija koje se koriste u postrojenju 

 

Popis sirovina, pomoćnih sirovina i supstanci 

Piliće i hranu koja se koristi za njihov uzgoj doprema firma Brovis d.o.o. Visoko. Hrana se skladišti 

u silosu uz objekat, u skladu sa propisima o higijenskoj bezbjednosti poljoprivrednih proizvoda. 

Osnovne sirovine u proizvodnji koje se koriste na farmi: 

- Različite vrste hrane, koncentrati (kao kukuruz, pšenica i zob, te proteinska hranila kao sojina 

sačma, suncokretova sačma, sojin ekstrudat i stočni kvasac, vitaminsko-mineralni suplement) 

- Vakcine (preparati za imuniziranje pilića protiv različitih zaraznih bolesti) 

- Voda (pitka) 

- Sredstva za dezinfekciju (izosan, formalin, kreč,kaustična soda i kalijum permanganat) 

- Kreč  

- Stelja  

 Kao stelja - prostirka koristi se  piljevina od drveta, i to u početku tova nešto sitnija, a kasnije krupnija. 

Ona mora biti suha i čista.  

 

Energenti 

Od energenata na lokaciji se koristi električna energija za tehnološki proces. Za zagrijavanje objekta 

farme pilića koristi se kotlovsko postrojenje za sagorijevanje kapaciteta 150 kW koje kao gorivo 

koristi ugalj-drva. Vlasnik je trenutno u fazi izgradnje OIE iz fotonaponske elektrane sa krova objekta, 

snage 140 kWp. 

 

POTROŠNJA ENERGIJE 

Resurs Ukupna potrošnja 

(kWH/g, t/g, i sl.) 

Potrošnja po jedinici 

proizvoda 

Procenat u odnosu na ukupnu 

potrošnju (%) 

Električna 

energija 

72.000 kWh  0,3 kWh/brojleru ili 

12.000kWh/turnus 

- 

Prirodni gas - - - 

Ugalj-drva 250 t/god i 250 m3/god 

oblovine, kombinovano 

- - 

Ostalo - - - 

 

 

Potrošnja vode i odvodnja 

Za odvijanje procesa rada na predmetnoj farmi za tov pilića, potrebne količine svježe vode će se 

obezbjeđivati preko postojećeh javnog vodovodnog sistema kojim upravlja JKP Komunalac d.o.o. 

Hadžići. 

U predmetnom objektu voda će se koristiti za: 

- potrebe pojenja brojlera, 

- potrebe pranja opreme i prostora po završetku turnusa,  

- potrebe uposlenika i  

- za potrebe hidrantske mrežu. 

 

TROŠAK ZA VODU 

STAVKA OSNOVA (m3/god) KM/m3* UKUPNO (KM) 

UKUPNO 1.500 0,8 1.200,00 

  Za potrebe snabdijevanja protivpožarnom vodom predviđena je količina od 10l/s po hidrantu. 

4.  Izvori emisija postrojenja/uticaj na okoliš 

Emisije iz proizvodnog objekta za uzgoj brojlera su slijedeće: 

- Emisije u zrak 

- Emisije u vode  

- Emisije u zemljište 

- Buka 

- Čvrsti otpad 

 

4.1.  Emisije u zrak 

Tokom eksploatacije objekta, na lokaciji pogona razlikuju se sljedeće emisije u zrak: 

- Emisija prašine uslijed dolaska i odlaska vozila za potrebe pogona 

- Emisija iz dimnjaka uslijed rada kotlovnice i  

- Emisija neugodnih mirisa čiji intezitet zavisi o procesima mikrobiološke razgradnje organske 

materije i vremenskim prilikama. 

Zagrijavanje objekta vrši se iz vlastite kotlovnice instalirane snage  150 kW, a  koja kao gorivo koristi 

drvo-ugalj. Sagorijevanjem u kotlovnici nastaju dimni plinovi i čvrste čestice, koji se putem dimnjaka 

ispuštaju u atmosferu. Dana 18.09.2024. godine izvršena su mjerenja emisija zagađujućih materija u 

zrak od strane akreditovane firme „Inspekt RGH“ d.o.o. Sarajevo. Na osnovu izmjerenih 

koncentracija dimnih plinova, te izvedenih proračuna shodno Pravilniku o monitoringu emisije 

zagađujućih materija u zrak („Službene novine Federacije BiH“ br. 9/14, 12/15, 97/17), utvrđeno 

je da vrijednosti parametara ne prelaze granične vrijednosti propisane Pravilnikom o graničnim 

vrijednostima emisije u zrak iz postrojenja za sagorijevanje (“Službene novine Federacije BiH“ broj 

3/13 i 92/17). Kao zagađivači zraka javljaju se i otpadni produkti intenzivnih metaboličkih procesa u 

vidu plinovite faze. Za vrijeme prozračivanja peradarnika, dolazi do emisije  CO2  i vodene pare, te 

prašine i amonijaka. Prašina se sastoji od sitnih čestica, hrane i paperja. Pojava neugodnih mirisa je 

naročito izražena tokom ljetnog perioda  i prilikom čišćenja objekta. Pravilnim održavanjem i 

redovnim čišćenjem objekta ovaj uticaj se može svesti na najmanju moguću mjeru. 

 

4.2.  Emisije u vode  

Snabdijevanje vodom će se vršiti iz javne vodovodne mreže kojom upravlja JKP „Komunalac“ d.o.o. 

Hadžići. Na postojećem postrojenju postoje sljedeće otpadne vode: 

- tehnološka voda, 

- sanitarno-fekalna voda, 

- oborinska voda.  

 

Postupak tova pilića odvija se u „suhom“ ciklusu. Otpadne vode koje nastaju od pranja objekta nakon 

završenog turnusa prikupljaju se sistemom slivnika u objektu i kanalizacione mreže te odvode do 

vodonepropusne armirano-betonske septičke/osočne jame bez preliva koja zadovoljava potrebne 

kapacitete i režime pražnjenja iste od strane ovlaštene firme, a prema sklopljenom ugovoru. U osočnu 

jamu se dovode i procjedne vode iz đubrišne jame (Rješenje o vodnoj dozvoli, br. UP-1/21-3-40-538-

3/23 od 04.01.2024. godine izdato od „Agencije za slivno područje rijeke Save“ Sarajevo).  

Sanitarno-fekalne vode iz sanitarnog čvora za uposlenike se prikupljaju zasebnom kanalizacionom 

mrežom  te odvode u septičku jamu bez preliva, kapaciteta V= 3,6x2,4x2,66 m. Pražnjenje i čišćenje 

septičke jame vrši se putem ovlaštemog pravnog lica, shodno zaključenom ugovoru (Rješenje o 

vodnoj dozvoli, br. 07-05-25-15803/18 od 11.05.2020. godine izdato od  Ministarstva privrede KS).  

Sistem odvodnje oborinskih voda nije separatni, ali je u planu razdvajanje odvodnje na način, da se 

oborinske vode sa krovova objekta koje se smatraju uslovno čistim prikupljaju sistemom oluka i 

ispuštaju u okolno tlo bez tretmana, a da se oborinske vode sa asfaltiranih površina vode na separator, 

te pročišćene ispuštaju u okolno tlo. 

Do direktnog utjecaja na vode može doći: 

- nestručnim i neovlaštenim pražnjenjem sadržaja septičke jame, 

- nekontrolisanim istjecanjem sadržaja septičke jame, a tokom prevoza specijalnim vozilom, 

- nepravilnom sanitacijom objekta za tov pilića-peradarnika prije uvođenja novog turnusa, 

- istjecanjem goriva i motornih ulja iz traktora i ostalih vozila koja se koriste na farmi, 

- indirektni utjecaj peradarnika na vode moguć je neadekvatnim korištenjem peradarskog gnoja 

na obradivim površinama nitratima, odnosno azotom (na šta se mora posebno obratiti pažnja 

kako ne bi došlo do eventualnog zagađivanja podzemnih voda, a odlaganje i tretman ovog 

otpadnog materijala je je dato u nastavku). 

 

4.3.  Emisije u zemljište 

Korištenje nastalog kokošijeg gnojiva na nepropisan način može utjecati na prekomjerno onečišćenje 

tla, posredno podzemnih voda nitratima odnosno azotom. Naime, nitrati su dobro topivi u vodi te 

prevelike količine nitrata dodanih u tlo ne mogu iskoristiti poljoprivredne kulture, nego se oni ispiru 

iz tla i na taj način mogu uzrokovati inečišćenje tla i podzemnih voda. Pilići u tovu su podno smješteni 

na stelji (drvena piljevina i sl), te je glavni otpadni produkt stelja pomiješana sa fecesom (izmetom). 

Negativan utjecaj se očituje u prisustvu hemijskih spojeva u gnojivu nastalih metabolizmom. Dodatni 

negativni utjecaj ogleda se u slučaju da se to gnojivo više od 5 godina odlaže na iste poljoprivredne 

površine, budući da svako tlo ima određeni kapacitet prihvata tog gnojiva. Kako je gnojivo 

potencijalni nosilac i rezervoar uzročnika raznih oboljenja, ima veliki značaj s epizootiološkog i 

epidemiološkog stajališta. Stajsko gnojivo, obrađeno stajsko gnojivo i prerađevine od stajskog 

gnojiva moraju ispunjavati sljedeće uslove: 

- Mora biti iz područja u kojima nisu na snazi ograničenja zbog prisutnosti newcastleske bolesti 

ili ptičje gripe, 

- Toplotno neobrađeno gnojivo od jata peradi koja su cijepljena protiv newcastleske bolesti ne 

smije se slati u područje koje je dobilo status „područja gdje se ne vrši cijepljenje protiv 

newcastleske bolesti“ te se njime treba postupati u skladu sa propisom i, 

- Toplotno neobrađeno kokošije gnojivo mora pratiti veterinarska dokumentacija. 

 

Slijedeći praksu farmi za tov piliöa, po završetku turnusa ove farme OD MELI-Resnik, odlaže se prvo 

u vlastitu vodonepropusnu lagunu na sazrijevanje, nakon čega se razvozi na porodično poljoprivredno 

imanje vlasnika farme Nihada Otajagića i braće , a višak preuzimaju imanja na preradu po ugovoru 

sa OD ,,TABAK"-Tarčin (cca 400 dunuma, te oranice bližih komšija (Sendo Hidaeta, Jusuf Mujan, 

Sendo Mirsad, Bužo Nasir idr), tako se koristi kao dubrivo i pritom se zaorava uz pridržavanje propisa. 

Naime, potrebno je pridržavati se domaćih propisa (Zakon o poljoprivrednom zemljištu „Službene 

novine Federacije BiH“, broj 2/98) Pravilnik o utvrđivanju dozvoljenih količina štetnih i opasnih tvari 

u zemljištu i metode njihovih ispitivanja („Službene novine Federacije BiH“, broj 72/09) i propisa 

EU odnosno Evropske direktive EC 91/676/ECC propisuje najveću količinu azota (N) životinjskog 

porijekla koja se smije upotrebljavati na hektar poljoprivrednog zemljišta i ta količina iznosi 170 kg 

N/ha godišnje, izuzetno u prve četiri godine je moguće dopustiti i 210 kg N/ha. 

4.4.  Emisija buke 

Prilikom proizvodnje peradi ne nastaje buka koja bi mogla utjecati na povećanje postojeće razine 

buke. Samo povremeno javljat će se buka od vozila prilikom dopreme pilića i hrane te otpreme 

pilića i odvoza otpada i gnoja. 

Buka koja nastaje tokom rada objekta za tov pilića-peradarnika bit će izazvana: 

- dovozom i otpremom pilića, 

- korištenjem postojeće cestovne infrastrukture – magistralna cesta M18, 

- radom instalisane opreme (ventilatori i agregat) 

- prolaskom vozila pristupnim putem i 

- držanjem pilića kao izvora buke u zatvorenom prostoru – peradarniku. 

 

4.5. Stvaranje otpada 

Tokom rada pogona farme u najvećoj mjeri nastaju sljedeće vrste otpada: 

- Mješani komunalni otpad koji nastaje od strane zaposlenika koji se nalaze na lokaciji farme; 

- Đubriva koji nastaje nakon svakog čišćenja objekta i nakon svakog turnusa. Nakon turnusa 

stelja i đubrivo se uklanja i privremeno odlaže u AB lagunu gdje se može zadržati 

maksimalno 3 dana prema nalogu Inspekcije, nakon čega se putem Ugovora predaje drugim 

licima za potrebe poljoprivrednih aktivnosti i đubrenja;  

- Pepeo nastao sagorijevanjem  drveta sakuplja se u metalnin bačvama, te se potom aplicira 

na poljoprivrednom imanju vlasnika farme; 

- Ambalažni otpad (papir, karton) spaljuje se u kotlovnici. Plastični ambalažni otpad preuzima   

KJKP “RAD” d.o.o. Sarajevo; 

- Komunalni otpad odlaže se u kontejner koji prazni KJKP “RAD” d.o.o. Sarajevo; 

- Muljevi koji nastaju na lokaciji septičkih jama, čišćenje obavlja JKP “Komunalac” Hadžići 

s kojim je sklopljen  ugovor o pražnjenju septičke jame; 

- Na osnovu iskustva postojeće farme za tov brojlera, a zna se iskustveno da ukupna količina 

uginulih pilića se kreće oko 2-4% što je na broj pilića od oko 23.000 po jednom turnusu 

iznosi oko 450 do 900 pilića u jednom turnusu; obavezu preuzimanja uginulih pilića 

preuzima firma ,,Brovis"-Visoko, koja je ujedno po Ugovoru i dopremalac mladih pilića i 

otpremač nakon završenog procesa turnusa tovljenja; 

- U slučaju uginuća pilića većih razmjera što može biti posljedica zaraznih bolesti, toplotnog 

udara i sl. potrebno je da nadležna veterinarska služba utvrdi uzrok uginuća i način 

zbrinjvanja uginulih životinja. Najprihvatljiviji način bio bi spaljivanje u odgovarajućim 

pećima (pokretne ili stacionirne spalionice) na visokim temperaturama (850 °C), kako je to 

već praksa u EU; 

- Ostale vrste posebnih kategorija minimalnih količina koji nastaje uslijed redovnog 

održavanja postojeće opreme. 

 

Otpad koji se generira na predmetnoj lokaciji selektira se prema Pravilniku o kategorijama otpada sa 

listama („Službene novine Federacije BiH“ broj 09/05 

Šifra Skupina/Naziv otpad 
Procijenjene 

količine 

otpada 

na godišnjem 

nivou 

02 
Otpad iz poljoprivrede, vrtlarstva, proizvodnje vodenih kultura, 

šumarstva, lova i ribarstva, pripremanja hrane i prerade 

02 01 
Otpad iz poljoprivrede, vrtlarstva, proizvodnje vodenih kultura, 

šumarstva, lova i ribarstva 

02 01 02 Otpadna životinjska tkiva  

02 01 06 

Životinjske fekalije, urin i gnoj (uključujući pokvarenu slamu), 

efluenti koji se posebno skupljaju i obrađuju izvan kruga njihovog 

nastanka 

cca 100,0 t 

10 Otpad iz termičkih procesa 
  

10 01 Otpad iz termoelektrana i ostalih uređaja za spaljivanje (osim 19) 

10 01 03 Leteći pepeo od izgaranja treseta i neobrađenog drveta 10-15 t 

13 
Otpadna ulja i otpad od tekućih goriva (osim jestivih ulja i ulja iz 

poglavlja 05, 12 i 19)  

13 05 Sadržaj iz odvajača ulje/voda 

13 05 08* Mješavine otpada iz pješčanih komora i odvajača ulje/voda cca 3 kg 

15 
Otpadna ambalaža, apsorbensi, materijali za upijanje, filterski 

materijali i zaštitna odjeća koja nije specificirana na drugi način 
 

15 01 
Ambalaža (uključujući odvojeno skupljani komunalni ambalažni 

otpad) 
 

15 01 01 Ambalaža od papira i kartona cca 2 t 

15 01 02 Ambalaža od plastike cca 5 kg 

20 

Komunalni otpad (otpad iz domaćinstava i slični otpad iz 

industrijskih i zanatskih pogona i iz ustanova, uključujući 

odvojeno prikupljene sastojke)  

20 03 Ostali komunalni otpad 

20 03 01 Miješani komunalni otpad cca 350 kg 

20 03 04 Muljevi iz septičkih jama cca 120 m³ 

 

 

7.  Okolinska dozvola izdaje se uz slijedeće uslove i poduzete mjere 

 

7.1. Opće mjere 

U svrhu kompletne zaštite okoliša od štetnih uticaja djelatnosti koje se obavljaju u postrojenju, 

operator je obavezan osigurati da pogoni i postrojenje funkcionišu tako što će se ispoštovati sve 

odredbe iz čl. 84. Zakona o zaštiti okoliša Federacije BiH (“Službene novine Federacije BiH”, 

br.15/21). 

7.2. Mjere održavanja i upravljanja radom farme vezane za zaštitu okoliša 

Imenovati uposlenika odgovornog za nadzor nad provođenjem obaveza iz okolinske dozvole, mjera 

i aktivnosti na sprječavanju i kontroli nastanka zagađenja, mjera planiranih za monitoring proizvodnje, 

nastanka otpada i emisija, te mjera iz Plana upravljanja otpadom. 

 

7.3. Mjere smanjenja emisija u zrak 

U cilju što većeg smanjenja emisija u zrak i što efikasnije zaštite zraka potrebno je realizovati sljedeće 

mjere i aktivnosti u predviđenim rokovima, kako slijedi: 

- Održavanje postojećeg ventilacionog sistema u funkcionalnom stanju, te redovno čistiti pogon 

u cilju minimiziranja emisije neugodnog mirisa; stalna mjera 

- Drvo koje se koristi za produkciju toplotne energije, prilikom skladištenja mora biti zaštićeno 

od atmosferskih uticaja – stalna mjera 

- Nabavljati ugalj koji ima sadržaj sumpora ispod 20 g/kg ekvivalentnog uglja. Dokaz o 

zadovoljenju ovog uslova treba biti izdat od strane akreditovane laboratorije za analizu uglja; 

stalna mjera 

- Redovno održavanje kotlovskog postrojenja; stalna mjera 

- Periodični monitoring emisije dimnih plinova putem ovlaštene institucije; stalna mjera. 

 

7.4.  Mjere za sprečavanje/smanjenje nastanka otpada 

Upravljati otpadom u skladu sa Planom upravljanja otpadom, koji se ažurira najmanje jednom u pet 

godina, a po potrebi i češće. Operater je dužan: 

- Osigurati uslove (urediti sabirno mjesto i nabaviti kontejnere) za selektivno sakupljanje 

otpada po vrsti, u cilju recikliranja i daljeg korištenja upotrebljivog otpada i sigurnog 

odlaganja nekorisnog otpada; 

- Osigurati adekvatno mjesto za odlaganje pepela i šljake iz kotlovnice; površina na koju se 

odlaže mora biti betonirana i natkrivena, do momenta predavanja firmi ovlaštenoj za 

preuzimanje; 

- Uginule brojlere, propisno zapakovane predavati firmi ovlaštenoj za preuzimanje i dalje 

zbrinjavanje ove vrste otpada, a u skladu sa Odlukom o nusproizvodima životinjskog porijekla 

i njihovim proizvodima koji nisu namijenjeni ishrani ljudi (“Službene glasnik BiH”, broj 

19/11), do momenta predavanja držati u hadnjačama; 

- Sklopiti ugovore sa ovlaštenim firmama za preuzimanje i dalje zbrinjavanje svih vrsta 

nastalog otpada; 

- Ugovori o preuzimanju i daljem zbrinjavanju svih vrsta otpada moraju biti sklopljeni samo sa 

ovlaštenim firmama shodno Pravilniku o uvjetima za prijenos obaveza upravljanja otpadom 

sa proizvođača i prodavača na operatera sistema za prikupljanje otpada (”Službene novine 

Federacije BiH”, broj 9/05); 

- Čuvati dokumentaciju o urednom odlaganju svih vrsta otpada. 

 

7.5.  Mjere smanjenja negativnog uticaja na vode i tlo 

U cilju smanjenja emisija u vodu, predviđene su sljedeće mjere i aktivnosti sa datim rokovima: 

- Redovno održavati, prazniti i čistiti septičku jamu od strane ovlaštene firme; 

- Vršiti ispitivanje vodonepropusnosti svih sistema za odvodnju, septičkih jama i lagune za 

odlaganje đubriva svakih pet godina; 

- Redovno prazniti i čistiti vodonepropusnu sabirnu jamu bez preljeva od  strane firme ovlaštene 

za tu vrstu djelatnosti, prema posebnom ugovoru; 

- Osigurati provođenje svih ostalih uslova propisanih vodnim dozvolama, izdatim od 

Ministarstva privrede KS i „Agencije  za vodno područje rijeke Save“ Sarajevo; 

- Izbjegavati rasipanje đubriva u močvarnim površinama, uz vodotoke i vodozaštitnom 

području; đubrivo se ne smije rasipati u navedenim površinama kako bi se spriječilo njegovo 

otjecanje u vode ili ekosisteme; 

- Osigurati potrebnu površinu za rasipanje đubriva, putem ugovora o preuzimanju; 

- Sa određivanjem količine đubriva koje se treba primjeniti treba biti posebno oprezan, jer 

upotreba većih količina đubriva po hektaru može dovesti do zagađenja površinskih i 

podzemnih voda nitratima. Potrebno je pridržavti se domaćih propisa (Zakon o 

poljoprivrednom zemljištu „Službene novine Federacije BiH“, broj 2/98) Pravilnik o 

utvrđivanju dozvoljenih količina štetnih i opasnih tvari u zemljištu i metode njihovih 

ispitivanja („Službene novine Federacije BiH“, broj 72/09) i propisa EU odnosno Evropske 

direktive EC 91/676/ECC propisuje najveću količinu azota (N) životinjskog porijekla koja se 

smije upotrebljavati na hektar poljoprivrednog zemljišta i ta količina iznosi 170 kg N/ha 

godišnje, izuzetno u prve četiri godine je moguće dopustiti i 210 kg N/ha. 

 

7.7.  Mjere  sprečavanja  buke 

Vršiti redovno održavanje i tehničku kontrolu opreme – stalna mjera. Prilikom nabavke nove opreme 

voditi računa da to bude oprema „tihe izvedbe“. 

 

7.8.  Mjere u slučaju vanrednih situacija 

U slučaju akcidentnih situacija operater pogona i postrojenja je dužan: 

- Obezbjediti nesmetan pristup do svih dijelova farme vatrogasnoj tehnici u slučaju spašavanja 

ljudi i imovine; 

- U slučaju iznenadnih onečišćenja voda, sanaciju provoditi putem ovlaštene pravne ili fizičke 

osobe; 

- U slučaju izbijanja zaraznih bolesti pozvati nadležnu veterinarsku službu koja će propisati 

mjere daljnjeg postupanja ovisno o vrsti i obimu zaraze. 

 

7.9.   Mjere nakon zatvaranja pogona 

Ukoliko eventualno dođe do obustave i prestanka rada pogona i postrojenja na analiziranoj lokaciji 

koje posjeduje okolinsku dozvolu, operater je dužan da o tome obavijesti nadležno ministarstvo u 

pisanoj formi. Operater pogona i postrojenja ili stečajni upravnik obavještava nadležno ministarstvo 

o pokrenutom stečajnom postupku i mogućnosti provođenja mjera i monitoringa navedenih u 

okolinskoj dozvoli.  

Nakon što nadležno ministarstvo utvrdi da su ispunjeni uslovi o prestanku rada izdaje rješenje o 

prestanku važenja okolinske dozvole u skladu sa članom 96. Zakona o zaštiti okoliša, te će u skladu 

sa zakonom obavijestiti zainteresovanu javnost o donesenom Rješenju. 

Sukladno odredbama člana 97. Zakona o zaštiti okoliša, rješenjem o prestanku važenja rješenja o 

okolinskoj dozvoli utvrđuje se obaveza i nosioc izvršenja mjera sanacije za pogon i postrojenje i 

lokaciju poslije prestanka aktivnosti, kako bi se izbjegao rizik po okoliš, zdravlje ljudi i materijalna 

dobra. Operater, odnosno direktor društva je odgovoran za provođenje navedenih mjera u skladu sa 

zakonskom regulativom. 

8. Granične vrijednosti emisija 

 

8.1. Granične vrijednosti parametara za emisije u zrak za postojeća mala postrojenja, u 

skladu sa Pravilnikom o graničnim vrijednostima emisije u zrak iz postrojenja za 

sagorijevanje (“Službene novine Federacije BiH“ br. 3/13 i 92/17), kada se kao energent 

koristi biomasa 

 

PARAMETAR GRANIČNA VRIJEDNOST EMISIJE (mg/m3
n) 

Oksidi azota (NOx) 250 

Čvrste čestice 150 

Ugljen monoksid (CO) 1000 

Dimni broj ≤ 1 

 

 

8.2. Granične vrijednosti nivoa buke u skladu sa Zakonom o zaštiti od buke („Službene 

novine Kantona Sarajevo”, br. 23/16) 

 

Zona Namjena područja 

Najviši dozvoljeni nivo buke 

Ekvivalentni nivo Leq 

(dBA) 
Vršni nivo 

L1 (dBA) 
Dan Noć 

VI 
Industrijsko, skladišno, servisno i saobraćajno 

područje bez stanova 
70 70 85 

 

 

8.3. Granične vrijednosti emisije supstanci i parametara kvaliteta za industrijske otpadne 

vode u skladu sa odredbama Uredbe o uvjetima ispuštanja otpadnih voda u okoliš i 

sustave javne kanalizacije („Sluzbene novine FBiH“, broj: 26/20, 96/20 i   1/24 ) 

 

Operater treba obezbijediti da se prikupljanje, tretman i ispuštanje tehnoloških otpadnih voda koje se 

produkuju u izgrađenim objektima vrši na način kako je to propisano u vodnoj dozvoli broj: UP-1/21-

3-40-538-3/23 od 04.01.2024.godine, koju je izdala Agencija za vodno područje rijeke Save i da 

kvalitet ispuštene vode u recipient bude u skladu sa Uredbom o uslovima ispuštanja otpadnih voda u 

okoliš i sistem javne kanalizacije („Službene novine FBiH“, broj: 26/20, 96/20 i 1/24). 

 

 

9.  Monitoring plan 

Osnovna namjena planiranog monitoringa stanja okoliša je sagledavanje efekata preventivnih i 

zaštitnih mjera i uvođenja neophodnih poboljšanja i ispravki. 

Program praćenja/monitoringa uticaja farme za uzgoj brojlera, instalisanog kapaciteta 40.000 kom. 

brojlera/turnus, ul. Zlotege bb, 71380 Ilijaš, na okoliš provoditi u skladu sa zakonskom regulativom. 

 

U svrhu ocjene uticaja  pogona na okoliš, potrebno je redovno provoditi sledeći monitoring plan: 

EMISIJA Paramatar Mjesto vršenja Dinamika provođenja 

VODA Uslovi propisani vodnom 

dozvolom: UP-1/21-3-40-538-

3/23 od 04.01.2024. godine 

izdata od „Agencije za slivno 

područje rijeke Save“ Sarajevo i 

vodnom dozvolom br. 07-05-25-

15803/18 od 11.05.2020. godine 

izdata od  Ministarstva privrede 

KS 

U krugu farme U skladu sa vodnom 

dozvolom br. UP-1/25-3-40-

285-4/21 od 05.08.2021. god. 

i vodnom dozvolom br. 07-

05-21-10423/21 od 

17.08.2022. 

BUKA 
Monitoring buke vršiti u slučaju 

inspekcijskog naloga po žalbi 

trećih lica, a u skladu sa 

dozvoljenim granicama  

propisanim Zakonom o zaštiti od 

buke KS („Službene novine 

Kantona Sarajevo”, br.23/16). 

Mjerenje se vrši za period dan. 

Na granicama 

parcele prema 

najbližim objektima 

Po žalbi trećih lica 

OTPAD Upravljati otpadom u skladu sa 

Planom upravljanja otpadom, 

koji se ažurira najmanje jednom 

u pet godina, a po potrebi i češće 

Otpadni tokovi u 

pogonu/farmi 

stalno 

 

ZRAK Emisija kotlovskog postrojenja Dimovodni kanal u 

kotlovnici 

Jednom godišnje, u vrijeme 

intezivnnog rada 

 

10.  Izvještavanje 

Izvještaji o prikupljenim podacima vršiti na način kako je to propisano odredbama Pravilnika o 

registru zagađivača i zagađivanjima okoliša (Službene novine Federacije BiH, br. 11/23). Izvještaji 

trebaju biti dostavljeni najkasnije do 30.03. tekuće godine za prethodnu godinu izvještavanja. 

Operator je dužan vršiti unos podataka u elektronski Registar o postrojenjima i zagađivanjima (BH 

PRTR), koji je uspostavilo Federalno ministarstvo okoliša i turizma u skladu sa odredbama  

navedenog Pravilnika. Skraćenu verziju izvještaja, koja se dobije po okončanju postupka unosa 

podataka, dostaviti ovom Ministarstvu.  

Osim navedenog obaveza operatera je i izvještavanje o količinama produkovanog otpada prema 

Fondu za zaštitu okoliša u skladu sa Urebom o informacionom sistemu upravljanja otpadom 

(Službene novine Federacije BiH, broj: 97/18). 

                                                                                                                                                                                                                                                                                                                                                                                                                                             

11.  Okolinska dozvola se izdaje na period od 5 (pet) godina od dana uručenja rješenja. 

12.  U slučaju da dođe do bilo kakvih izmjena uslova pod kojim je izdata ova okolinska dozvola, 

 operator pogona je dužan podnijeti zahtjev Ministarstvu za izmjenu dozvole, odmah po 

 nastanku novih okolnosti. 

 

13.  Prava stečena po ovoj  okolinskoj dozvoli ne mogu se prenositi na druge pravne subjekte. 

 

14.  Prije isteka važnosti ove okolinske dozvole, operator pogona je dužan da podnese zahtjev za   

 izdavanje nove okolinske dozvole. 

O B R A Z L O Ž E N J E 
 

Podnosilac zahtjeva  OD MELI – Resnik, ul. Ramići br. 100, Pazarić, podnijelo je Ministarstvu 

komunalne privrede, infrastrukture, prostornog uređenja, građenja i zaštite okoliša Kantona Sarajevo 

dana 24.10.2024. godine zahtjev za obnovu okolinske dozvole za postojeću farmu za tov pilića, 

instalisanog kapaciteta 23.000 mjesta za piliće/turnus, na zemljištu označenom kao k.č. broj: 353/1 

K.O. Resnik, Općina Hadžići. Uz zahtjev za obnovu okolinske dozvole je dostavljena i slijedeća 

dokumentacija: 

- Prilog III – obrazac za obnovu okolinske dozvole; 

- Netehnički rezime; 

- Prilog V – Izjava o tačnosti, istinitosti podataka sadržanih u zahtjevu; 

- Kopija postojeće ,,Okolinske dozvole”, broj: 05-23-610/17 VI od 04.05.2017.godine; 

- ZK izvadak broj 7689/24, od 22.01.2024. godine; 

- Kopija katastarkog plana, br. 05-26-2-10435/2024-4 od 21.08.2024. godine izdat od Općine 

Hadžići; 

- Pravomoćna upotrebna dozvola, broj: 07-23-4-3960/2017 od 20.12.2017.god., izdata od strane 

Službe za prostorno uredenje, urbanizam i građenje, Općine Hadžići; 

- Pravomoćno odobrenje za promjenu namjene dijela objekta, broj: 07-23-3-3412/2017 od 

29.09.2017godine, izdato od strane Službe za prostorno uređenje, urbanizam i građenje, Općine 

Hadžići; 

- Pravomoćna upotrebna dozvola, broj: 07-23-4-2742/2017 od 22.10.2015.godine, izdata od strane 

Službe za prostorno uređenje, urbanizam i građenje, Općine Hadžići; 

- Rješenje - namjenska saglasnost, broj: 04-21-1-2750/15 od 16.09.2025.godine, izdato do strane 

Službe za privredu, finansije i inspekcijski nadzor, Općina Hadžići; 

- Pravomoćni vodni akt - Vodna dozvola broj: UP-1/21-3-40-538-3/23 od 04.01.2024.godine, 

izdata od strane Agencije za odno područje rijeke Save; 

- Pravomoćni vodni akt - Vodna dozvola broj: 07-05-25-15803/18 od 11.05.2020. godine, izdata 

od Ministarstva privrede Kantona Sarajevo; 

- Veterinarsko rješenje, broj: 07-05-24-13777 MD od 13.11.2017.godine izdato od Ministarstva 

privrede KS; 

- Ugovor o pružanju usluga -Redovno pražnjenje fekalnih voda iz nepropusne septičke jame sa 

JKP ,,Komunalac" Hadžići od 12.10.2023.g. i Ugovor o isporuci vode za piće sa JKP 

„Komunalac" Hadžići od 18.12.2012.godine; 

- Sporazum o poljoprivredno poslovno-tehičkoj saradnji izmedu OD „MELI”- Resnik i OD    

„TABAK"-Tarčin; 

- Osam priloga Uvjerenja da nema poreski neizmirenih obaveza od UIO i Kantonalnog 

poreznog ureda; 

- Potvrda o novom kućnom broju, br. 07-304-3777-10319 od 12.12.2019. godine; 

- Izvještaj - Monitoring broj: 287-1/24 od 18.09.2024. godine, emisije u zrak -,,Inspekt RGH”; 

- Izvještaj - Monitoring broj: 1770/24 od 16.09.2024. godine, kvalitet otpadnih voda „Inspekt 

RGH"; 

- Izvještaj - Monitoring broj: 1E-013-L1/20 od januar 2020. godine - emisija u zrak - ,,Dvokut 

PRO" 

- Glavni projekat-hidro faza, izrađen od „Dvokut PRO" doo Sarajevo 

- Elaborat - Dopunjeni zahtjev za okolinsku dozvolu sa Planom upravljanja otpadom izrađen 

od ,,Dvokut PRO" od april. 2017. godine; 

- Elaborat zaštite od od požara, 2024. godina; 

- Evidencija o sprovođenju dezinfekcije u peradarniku (2019- 2024.god.); 

- Evidencija o čišćenju farme (2019.-2024.god.); 

- Farmski dnevnik 2024. god.; 

- Verifikovani izvještaji, svjedodžbe, inspekcijski nalozi o zdravlju pilića, 2024.god.; 

- Evidencijska kartica o obavljenoj dezinfekciji, dezinsekciji deratizaciji, 2024.god.; 

- Zapisnik o isporuci, prijemu i uginuću pilića - ,,Brovis”, Visoko, 2024.god.; 

- Evidencija posjete peradarniku, 2024.god.; 

- Godišnji plan samokontrole sa verifikovanim lzvještajima, svjedodžbe, inspekcijski nalozi o 

zdravlju pilića, 2023.god.; 

- Farmski dnevnik 2023.god., 

- Evidencijska kartica o obavljenoj dezinfekciji, dezinsekciji i deratizaciji, 2023.god; 

- Zapisnik o isporuci, prijemu i uginuću pilića, „Brovis", Visoko, 2023.god.; 

- Evidencija posjete peradarniku, 2023.god.; 

- Godišnji plan samokontrole, 2023.god.; 

- Evidencijska kartica o obavljenoj dezinfekciji, dezinsekciji i deratizaciji, 2022.god.; 

- Evidencija posjete peradarniku, 2022.god.; 

- Verifikovani Izvještaji, svjedodžbe, inspekcijski nalozi o zdravlju pilića, 2022.god.; 

- Zapisnik o isporuci, prijemu i uginuću pilića, „Brovis”- Visoko, 2022.god.; 

- Farmski dnevnik 2022.god.; 

- Verifikovani Izvještaji, svjedodžbe, inspekcijski nalozi o zdravlju pilića, 2021.god.; 

- Zapisnik o isporuci, prijemu i uginuću pilića ,,Brovis”- Visoko, 2021.god.; 

- Evidencija posjete peradarniku, 2021.god.; 

- Farmski dnevnik 2021.god.; 

- Evidencijska kartica o obavljenoj dezinfekciji, dezinsekciji i deratizaciji, 2021.god.; 

- Evidencija posjete peradarniku, 2020.god.; 

- Godišnji plan samokontrole 2020.god.; 

- Verifikovani Izvještaji, svjedodžbe, inspekcijski nalozi o zdravlju pilića, 2020.god.; 

- Zapisnik o isporuci, prijemu i uginuću pilića ,,Brovis”- Visoko, 2020.god.; 

- Farmski dnevnik 2020.god.; 

- Evidencija veterinarskih svjedodžbi, 2019.god.; 

- Zapisnik o isporuci, prijemu i uginuću pilića ,,Brovis"- Visoko, 2019.god.; 

- Evidencija posjete peradarniku, 2019.god.; 

- Farmski dnevnik 2019.god.; 

- Kantonalno-inspektorski nalaz službenog uzorkovanja, 2019.god. 

 

Uvidom u dostavljenu dokumentaciju, utvrđeno je da zahtjev za izdavanje okolinske dozvole nije 

potpun i precizan u skladu sa odredbama Zakona o zaštiti okoliša („Službene novine Federacije BiH“, 

br.15/21). Takođe, zahtjev nije bio izrađen od strane pravnog lica, registrovanog za tu djelatnost u 

skladu sa čl.86. Zakona o zaštiti okoliša Federacije BiH. Imajuću u vidu gore navedeno gore navedeno, 

dana 31.10.2024. godine zatražena je dopuna i korekcija Zahtjeva. 

Dana 09.12.2024. godine dostavljena je prva dopuna Zahtjeva i priložena sledeća dokumentacija: 

- Obrazac za izradu zahtjeva za izdavanje/obnovu  okolinske dozvole „Prilog III“ obrađen od 

strane „Institut za ispitivanje i zaštitu okoliša – INZIO d.d. Tuzla; 

- Netehički rezime obrađen od strane Institut za ispitivanje i zaštitu okoliša -INZIO D.D. Tuzla; 

- Skica-Situacija sa legendom i ucrtanim objektima; 

- Kopija katastarskog plana, broj: 05-26-2-10435/2024-4 od 21.08.2024. godine 

 

Uvidom u dostavljenu dopunu zahtjeva, utvrđeno je da isti nije potpun u skladu sa čl. 86. alineja 

5. Zakon o zaštiti okoliša, te je zatražena nova dopuna. 

Dana 30.12.2024. godine dostavljena je druga dopuna Zahtjeva i priložena sledeća dokumentacija: 

- Plan upravljanja otpadom 

- Potpisana izjava o tačnosti, istinitosti i potpunosti podataka 

- Komentare na Poglavlje 5.1. Emisije u tlo 

- Komentare na Poglavlje 9.2. usklađenost emisija iz pogona sa NRT 

 

Nakon korigovanog i dopunjenog Zahtjeva izvršen je obilazak farme OD MELI – Resnik, ul. 

Ramići br. 100, Pazarić. Tom prilikom je sačinjen zapisnik o uviđaju br. 05-19-14621/23 od 

12.06.2025. godine i dostavljena je nova vodna dozvola br. 07-07-21-6826/25 od 03.06.2025. godine, 

izdata od Ministarstva komunalne privrede KS. 

 

Uvidom u kompletnu dokumentaciju i isteklu okolinsku dozvolu, broj: 05-23-610/17 VI od 

04.05.2017. godine izdatu od Ministarstva prostornog uređenja, građenja i zaštite okoliša Kantona 

Sarajevo, utvrđeno je da je operateru OD MELI- Resnik, ul. Ramići 100, Pazarić, Općina Hadžići, 

izdata okolinska dozvola za farmu za tov pilića ukupnog kapaciteta 23.000 mjesta za pliće po turnusu 

na lokaciji k.č.353/1 K.O. Resnik, Općina Hadžići. Okolinska dozvola se izdala za objekat P+S, 

gabarita 65,8x12,4 m, na način da je izvršena prenamjena magacinskog prostora u proizvodni čime 

se povećao kapacitet sa 9.500 mjesta na 23.000 mjesta. Za isto je vlasnik pribavio Rješenje o 

namjenskoj saglasnosti Općine Hadžići, broj: 04-21-1-2750/15 od 16.09.2015. godine. Operater OD 

MELI- Resnik, vlasnika Otajagić Nihada, se obratio kantonalnom ministarstvu zahtjevom za 

izdavanje obnove okolinske dozvole za postojeći objekat gdje nije bilo nikavih promjena u radu i 

kapacitetu farme.  

Nakon pregleda dopunjene dokumentacije, utvrđeno je, da je zahtjev za okolinsku dozvolu 

precizan, potpun, te da je podnesen u skladu sa odredbama čl.86.  Zakona o zaštiti okoliša Federacije 

BiH („Službene novine Federacije BiH“, broj br.15/21). 

U cilju osiguranja učešća javnosti u postupku poduzete su slijedeće radnje:  

Objavom na internet stranici Ministarstva komunalne privrede, infrastrukture, prostornog uređenja, 

građenja i zaštite okoliša od 05.06.2025. godine, dopisom prema Općini Hadžići od 05.06.2025. 

godine, te objavom u “Oslobođenju” od 05/06.06.2025. godine javnost je informisana o podnesenom 

zahtjevu za izdavanje okolinske dozvole. U istoj obavijesti navedeno je da se javni uvid u Zahtjev za 

izdavanje rješenja o okolinskoj dozvoli može izvršiti na internet stranici nadležnog Ministarstva i 

dostaviti mišljenje u roku od 30 dana od dana objave Poziva. Primjedbe, informacije, analize ili 

mišljenja na predmetnu dokumentaciju su se mogle dostaviti na adresu Ministarstva (Reisa 

Džemaludina Čauševića 1, 71 000 Sarajevo) ili elektronskim putem. U zakonskom roku od 30 dana 

nisu zaprimljene primjedbe i sugestije na objavljeni zahtjev. 

U skladu sa Zakonom o zaštiti okoliša („Službene novine FBiH“, broj: 15/21) i članom 88. stav (5) 

objavljen je nacrt rješenja o izdavanju okolinske dozvole za farmu za tov pilića – na internet stranici 

nadležnog Ministarstva dana 15.07.2025. godine gdje se daje javnosti rok od 8 dana za dostavu 

primjedbi, sugestija i komentara. 

Nakon isteka zakonskog roka od 8 dana za dostavu primjedbi na nacrt rješenja o okolinskoj 

dozvoli, nisu zaprimljene primjedbe, sugestije niti komentari na isti od strane zainteresovane javnosti. 

Imajući u vidu gore navedeno, u skladu sa članom 200. Zakona o upravnom postupku, riješeno je 

kao u dispozitivu ovog rješenja. 

 

Taksa za Rješenje o izdavanju okolinske dozvole se taksira sa 50,00 KM administrativne takse po 

tarifnom broju 28. tačka 5. član 19. Zakona o administrativnim taksama („Službene novine Kantona 

Sarajevo“, br. 30/01-prečišćeni tekst, 22/02, 10/05, 26/08 i 23/16), do pravosnažnosti ovog rješenja. 

 

Protiv ovog Rješenja, može se izjaviti žalba Federalnom ministarstvu okoliša i turizma u roku od 

15 dana, od dana dostavljanja Rješenja. 

 

Žalba se predaje putem ovog ministarstva i to neposredno ili se šalje poštom.  

Žalba se taksira sa 6 KM administrativne takse po tarifnom broju 3. člana 19. Zakona o 

administrativnim taksama („Službene novine Kantona Sarajevo“, br. 30/01-prečišćeni tekst, 22/02, 

10/05, 26/08 i 23/16). 

 

 

 

                                                                                        M I N I S T A R 

                                                                                                   

                                                                                                   Mladen Pandurević  

                                                                                                                             

 

 

 

 

Dostaviti: 

- OD MELI – Resnik, ul. Ramići br. 100, Pazarić, Općina Hadžići 

- Kantonalna uprava za inspekcijske poslove-  Inspektorat urbanističko-građevinske, stambene i 

ekološke inspekcije,  ul.Aleja Bosne Srebrene bb., Sarajevo 

- Općina Hadžići, Hadželi 114, 71240 Hadžići 

- Evidencija 

- a/a 

 

 

Akt izradila: 

Dženita Mesić, stručni savjetnik za okolinske dozvole               

Akt kontrolisala: 

Zlata Grabovac Prašović, šef odsjeka za zaštitu okoliša 

Akt odobrio: 

Adnan Medić, pomoćnik ministra za zaštitu okoliša 


